
u partnerstvu sa Opštinom Rudo
Izvještaj o održanom drugom mentorskom sastanku u okviru javnog poziva za predaju projektnih prijedloga u sklopu projekta Regionalni program lokalne demokratije na Zapadnom Balkanu (ReLOaD2) u opštini Rudo
U okviru Javnog poziva za organizacije civilnog društva/nevladine organizacije za predaju prijedloga projekata koji se organizuje u sklopu projekta „Regionalni program lokalne demokratije na Zapadnom Balkanu“ (ReLOaD2)
u saradnji sa Opštinom Rudo, u srijedu, 20. oktobra 2021. godine u trajanju od 11.00 do 12.00 sati održan je drugi od tri planirana mentorska sastanka za zainteresovane predstavnike organizacija civilnog društva (OCD).
Opština Rudo je dostavila cirkularnu elektronsku poštu na kontakt adrese organizacija civilnog društva kako bi se osiguralo da su OCD obaviještene o održavanju druge mentorske sesije.
Sastanku je pored mentorice i predstavnice opštine, prisustvovalo dva predstavnika OCD (jedna žena i jedan nuškarac) iz Udruženja podvodnih aktivnosti „REEF“ – ronilačkog kluba iz Rudog i Udruženja žena „Eva“. Na početku mentorskog sastanka učesnicima je još jednom pojašnjena uloga mentora, naglašavajući da je jedina uloga mentora da ukaže na greške, objasni nedoumice i otkloni dileme, ali da ne učestvuje u rješavanju istih. Mentor nema mandat da se direktno uključuje u izradu projektnog prijedloga, te u cilju osiguranja i primjene transparentnog pristupa realizacija mentorstva po principu „jedan na jedan“ nije dozvoljena.
Mentorica je na početku izlaganja naglasila važnost dosljedne pripreme dokumentacije za predaju projektnih prijedloga, te da je neophodno da osnovni dokumenti budu u logičkoj vezi i dobro i uvjerljivo objašnjeni. Više puta je naglasila da je potrebno uzeti u kontekst planiranu projektnu ideju i svrsihodnost planiranih projektnih aktivnosti, kao i da aplikanti uvijek razmišljaju o korisnosti projektne ideje za širu društvenu zajednicu. U skladu sa tim, potrebno je povesti računa da i za planirane nabavke bude jasno navedena korist za širu društvene zajednice.
Također, mentorica je savjetovala da projektnu implementaciju treba dobro planirati i ne ograničavati se implementacijom od 6 mjeseci ako postoje potencijalni rizici u implementaciji, bolje dugoročnije planirati radi prevazilaženja eventualnih poteškoća (u skladu sa krajnjim rokom od 12 mjeseci za implementaciju projekta, od decembra 2021. do decembra 2022. kako je naglašeno u Smjernicama javnog poziva). 
Još jednom je naglašena neophodnost dobrog obrazloženja za polazište projekta, kao i da je potrebno postaviti realne i dostižne ciljeve. Zaključeno je da je također potrebno dobro osmisliti promotivne aktivnosti, i pokušati naći i druge inovativnije načine promocije projekta i projektne ideje osim uobičajnog promotivnog materijala (npr. pisanje uspješnih priča i slično). Također, bilo je razmjene mišljena u vezi planiranih radionica po projektnim idejama i opravdanosti određenih tema (specifične teme, edukativne radionice, cijena određenih obuka i slično).
Zaključeno je da bi predstavnici organizacija trebali započeti sa izradom projektnog prijedloga što prije jer se bliži datum zatvaranja javnog poziva, kako bi se izbjeglo eventualno potkradanje grešaka u završnici pisanja projekata.
Naredna mentorska sesija je planirana za:

· utorak, 26. oktobar 2021. godine, sa početkom u 11.00 sati u Domu kulture

Zainteresovani učesnici svoje prijave za mentorsku sesiju mogu dostaviti na e-adresu Opštine Rudo (projekti@opstinarudo.com).
�Regionalni program lokalne demokratije na Zapadnom Balkanu (ReLOaD) finansira Europska unija (EU), a provodi Razvojni program Ujedinjenih naroda (UNDP).

